
AZƏRBAYCAN RESPUBLİKASININ 
DÖVLƏT HİMNİ

Azərbaycan! Azərbaycan!
Ey qəhrəman övladın şanlı Vətəni!
Səndən ötrü can verməyə cümlə hazırız!
Səndən ötrü qan tökməyə cümlə qadiriz!
Üçrəngli bayrağınla məsud yaşa!

Minlərlə can qurban oldu,
Sinən hərbə meydan oldu!
Hüququndan keçən əsgər,
Hərə bir qəhrəman oldu!

Sən olasan gülüstan,
Sənə hər an can qurban!
Sənə min bir məhəbbət
Sinəmdə tutmuş məkan!

Namusunu hifz etməyə,
Bayrağını yüksəltməyə
Cümlə gənclər müştaqdır!
Şanlı Vətən! Şanlı Vətən!
Azərbaycan! Azərbaycan! 

Kimya nəyi öyrənir?
Maddə nədir? Maddələr nədən təşkil olunur və hansı xüsusiyyətləri vardır? Bu 
xüsusiyyətlərdən faydalanmaqla onlar hansı sahələrdə istifadə oluna bilər? Təbiətdə hansı 
çevrilmələr baş verir? 

İnsanların müxtəlif material və maddələr ilə tanışlığı qədim zamanlara təsadüf edir. Onlar 
bu materiallardan istifadə edərək əmək və ov alətləri hazırlayır, qıcqırma, çürümə, yanma 
kimi kimyəvi hadisələri tanıyırdılar. Sonrakı dövrlərdə insanlar müxtəlif məqsədlər üçün 
istifadə olunan yeni maddələr almağa başladılar. Bunlara dulusçuluq məmulatlarını 
bəzəmək və qorumaq üçün hazırlanan  boyaları, küldən hazırlanan sabunu, müxtəlif 
xəstəliklərin müalicəsi üçün alınan dərmanları misal göstərmək olar.  Tarixin müxtəlif 
dövrləri tunc və dəmirin adı ilə adlandırılıb.  Bu da sivilizasiyanın inkişafının maddənin 
xassələrinin, onların çevrilmələrinin öyrənilməsindən birbaşa asılı olduğunu göstərir. 
Kimyanın ilk kəşfləri əlkimyaçılar tərəfindən edilmişdir. Onlar misdən qızıl almaq kimi 
məqsədləri olan ərəb əsilli ibtidai kimyaçı idilər. “Kimya” sözü də ərəb mənşəli “əlkimya” 
sözündən yaranıb. Əlkimyaçıların tədqiqatları tədricən Avropaya yayılmış və 
məşhurlaşmışdır. Bundan sonra alimlər maddələrin xassələrini, tərkibini, quruluşunu, 
onların çevrilməsi və bu zaman müşahidə olunan hadisələri araşdırmışdılar. Bunların 
nəticəsi olaraq maddələrin və çevrilmələrin gündəlik həyatda yeni istifadə imkanları 
yaranmışdır.    

Giriş

Kimya – maddələrin xassələri, tərkibi, quruluşu, çevrilmə prosesləri və bu 
zaman baş verən dəyişiklikləri öyrənən elmdir.

Kimyaçılar maddə haqqında nə bilirdilər?
Təxminən 2500 – 2600 il əvvəl yunan filosofları maddənin hava, su, od və 
torpaq kimi dörd elementdən və müxtəlif “toxumlar”dan ibarət olduğunu 
iddia edirdilər. Demokrit isə maddənin “atom” adlı bölünməz zərrəcikdən 
əmələ gəldiyini irəli sürürdü. VIII əsr alimi Cabir ibn Həyyan maddəni elmi 
metodlarla araşdıran ilk alimlərdəndir. Qərbdə onu latın dilinə çevrilmiş adı 
ilə Qeber kimi tanıyırdılar. O, ilk dəfə qarışıqların ayrılması üçün distillə, 
kristallaşdırma kimi metodlardan istifadə etmiş, metal və spirt kimi 
anlayışların tərifini vermişdi. 
Kimya müstəqil bir elm kimi XVI – XVII əsrlərdə formalaşmağa başlamışdır. 
İngilis alimi Con Dalton ilk dəfə XVIII əsrdə elmi metodla atom, element, 
maddənin tərkibi haqqında elmi əsaslar, atom-molekul təlimini irəli sürdü. 
Bunun əsasında sonrakı dövrlərdə atomun tərkibi, elementlərin növləri, 
kimyəvi birləşmələr, çevrilmələr və s. haqqında yeni biliklər formalaşdı. 

Con Dalton

Cabir ibn Həyyan

Giriş

Öyrəndiklərinizi yoxlayın

1. Kimya nəyi öyrənir? 
2. Kimya elminin inkişafını hansı mərhələlərə bölə bilərsiniz?
3. Kimyaçılar maddələrin xassələrini və kimyəvi çevrilmələri necə öyrənirlər?
4. Kimyanın həyatımızda rolu nədir?
5. Kimyanı dərindən öyrənmək sizə hansı sahələrdə mütəxəssis olmağa kömək edə bilər?

Hazırda elektrikkeçirici liflər, gülləkeçirməz nazik geyimlər, sututucu 
super materialların kəşfi istiqamətində işlər aparılır. 
Kimyanı öyrənməklə biz həmçinin ətrafımızı, özümüzü və təbiəti 
daha yaxşı başa düşür, onu qoruyur və qayğıkeş münasibət 
bəsləyirik.

Kimya sizə hansı sahələrdə 
mütəxəssis olmağa kömək edər?
Siz kimyanı öyrəndikcə maddələrin xüsusiyyətləri və xassələrini, 
çevrilmə proseslərini, onların idarə edilməsini və əhəmiyyətini 
öyrənəcəksiniz. Bundan əlavə, enerji və maddə əlaqəsini analiz 
edəcək, kimyəvi proseslərdə istifadə olunan hesablama 
bacarıqlarına yiyələnəcəksiniz. 

Öyrəndiyiniz qanunauyğunluq və metodlar əsasında hər hansı yeni 
maddənin xüsusiyyətləri haqqında mülahizə yürüdə biləcəksiniz. 
Bu sizin gələcəkdə kimya sahəsində mütəxəssis kimi yetişməyinizə 
və bu sahədə yeni ixtiraların edilməsinə kömək edəcəkdir. 

Həmçinin siz kimyanı yaxşı öyrənməklə gələcəkdə mühəndis kimi 
elmi ixtiraların sənayeləşməsində önəmli mövqeyə sahib ola, ətraf 
mühitin qorunması üçün mühüm işlər görə bilərsiniz.

Maddələrin və çevrilmələrin canlı orqanizmlərin həyatında rolunu 
öyrənməklə yaxşı həkim ola, sağlam mühitin yetişməsi üçün öz 
töhfələrinizi verə bilərsiniz. 

Kimya müəllimi

Kimyaçı-texnoloq

Kimyaçı-mühəndis

Elmi tədqiqatçı

İxtiraçı

Qeyri-metalların tətbiqi
Metallardan fərqli olaraq qeyri-metallar çoxşaxəli istifadə imkanlarına malikdir. Buna səbəb qeyri-
metalların xassələrinin bir-birindən fərqli olmasıdır. Hər bir qeyri-metal öz xassəsinə görə müxtəlif 
məqsədlər üçün istifadə olunur.

Elm, texnologiya, həyat

Oksigenin tənəffüs prosesində və 
canlı orqanizmlərin fəaliyyətində 
mühüm rol oynadığını bilirsiniz. 
Oksigen çatışmazlığından əziyyət 
çəkən xəstələrin tənəffüsü üçün 
tibdə oksigen balonlarından 
istifadə olunur. Belə balonlardan 
bəzi hallarda alpinistlər və 
dalğıclar da istifadə edirlər. 

Oksigenin tibdə tətbiqi

Oksigen 
balonundan 
istifadə

İçməli suların 
dezinfeksiyasında 
xlordan və ozondan 
istifadə olunduğunu 
bilirsiniz. Bu maddələr 
təbii suyun tərkibində 
olan mikrobları öldürür, 
zərərli maddələri 
zərərsizləşdirir. Bu 
məqsədlə xlordan 
istifadə olunması ucuz 
başa gəlir. Lakin xlor suya 
xarakterik iy verir, insan 
orqanizminə düşdükdə 
zərərli təsir edir. Müasir 
sutəmizləmə 
qurğularında bu 
məqsədlə, əsasən, 
ozondan istifadə olunur. 
Bu üsul baha olsa da, 
daha effektivdir.  

İçməli suların 
dezinfeksiyası

Hidrogendən yanacaq kimi 
istifadə olunur. Onun 
yanmasından su əmələ gəlir ki, o 
da ətraf mühiti çirkləndirmir. Bu 
səbəbdən hidrogen ekoloji təmiz 
yanacaq hesab olunur. 
Günümüzdə hidrogen yanacağı 
ilə işləyən müxtəlif avtomobillər 
də istehsal olunmuşdur.  

Hidrogen yanacağı

Təbabətdə istifadə olunan aktiv 
kömürün əsas tərkib hissəsi 
karbondur. O, məsamələri 
hesabına orqanizmdə olan bəzi 
zərərli maddələri udur və həzm 
prosesinin normal baş 
verməsini tənzimləyir. 

Aktiv kömür

Aktiv kömürün udma 
xassəsindən su filtrlərində və 
əleyhqazlarda da istifadə 
olunur. Bu hallarda aktiv 
kömür suyu və nəfəs aldığımız 
havanı zərərli maddələrdən 
təmizləyir.  

Aktiv kömürün tətbiqi

Çap işləri
Tərkibi, əsasən, karbondan 
ibarət olan başqa bir 
maddədən – dudadan 
(hisdən) qara boyalar 
hazırlanır və çap işlərində 
istifadə olunur.La

2Atomun quruluşu

Məsələn, natrium (Na) atomunda 11 proton və 12 neytron 
olduğundan onun kütlə ədədi 23 olur (11 + 12 = 23). Kimyəvi 
elementin işarəsinin yanında kütlə ədədi və proton sayı aşağıdakı 
kimi verilir.

    Natrium atomunu        şəklində ifadə etmək olar.23
11Na

Kütlə ədədi

Proton sayı XA 

p

Öyrəndiklərinizi yoxlayın
1. Nə üçün atom elektroneytral hissəcikdir? Atomun elektroneytral olduğunu berillium atomu 
misalında izah edin.  

Öyrəndiklərinizi tətbiq edin 
• Sxemdə X, Y və Z atomlarının proton və neytron sayları 
verilmişdir. Atomların nüvə yüklərini və kütlə ədədlərini 
müqayisə edin. Fikrinizi əsaslandırın. 

Proton sayı

Neytron sayı

Z

Y

X

b b + 2

a

a + 1

a + 2

və       atomlarının proton (p) və neytron (n) saylarının müqayisəsi hansı hallarda düzgün 
verilmişdir. 

2. B (bor)5
11 C6

12

1. 2. 3. 4. 5. 6.  p(B)=p(C)   p(B)>p(C)    p(B)<p(C)  n(B)=n(C)  n(B)>n(C) n(B)<n(C)

Protonun və elektronun yükü mütləq qiymətcə bir-birinə bərabər, 
işarəcə əksdir. Onların sayı da bir-birinə bərabər olduğundan 
atomda bütövlükdə müsbət və mənfi yüklər bir-birinə bərabər 
olur. Bu səbəbdən atom elektroneytraldır, yəni yükü 0-dır.

Atom müsbət yüklü nüvədən və onun ətrafında paylanan 
mənfi yüklü elektronlardan ibarət elektroneytral zərrəcikdir.

Elektronun kütləsinin proton və neytronun kütləsindən çox kiçik 
olduğunu nəzərə alsaq, atomun əsas kütləsi proton və neytronlarda 
toplanmışdır. Proton və neytronun şərti kütləsi 1 olduğuna görə 
atomun şərti kütləsi proton və neytronların sayları cəminə bərabər olur. 
Bu kəmiyyət kütlə ədədi adlanır və A ilə işarə olunur. 

proton sayı + neytron sayı = kütlə ədədi 

-3

+3

Atom elektroneytral 
zərrəcikdir

Atomun kütləsi çox kiçikdir. 
Məsələn,  hidrogen atomunun 

−24 kütləsi 1,67 10 qramdır.
Atomun nüvəsinin atomun 
ölçüsündən çox kiçik olmasına 
baxmayaraq onun kütləsi, 
əsasən, nüvədə cəmlənir. Əgər 
hidrogen atomunun nüvəsini   

31 sm  həcmə boşluqsuz 
toplamaq mümkün olsaydı, 
onun kütləsi təqribən 400 mln 
ton olardı. 

Bilirsinizmi? 

İzotoplarda proton sayı eyni olduğu üçün onlar eyni kimyəvi 
xassələrə malik olur. Lakin onların atom kütlələri fərqli olduğu üçün 
fiziki xassələri müxtəlif olur. 

Elementin orta kütlə ədədi
Təbiətdə tapılan bir çox elementlər izotopların qarışığından ibarət 
olduqları üçün orta kütlə ədədi anlayışından istifadə olunur. Hər 
bir izotopun təbiətdə yayılması (ω) nəzərə alınmaqla  orta kütlə 
ədədi aşağıdakı düsturla hesablanır. 

Xlorun izotopları

Göründüyü kimi, xlor-35 izotopunda 17 proton, 18 neytron (kütlə ədədi =17+18 = 35), Xxor-37 
35izotopunda isə 17 proton, 20 neytron (kütlə ədədi = 17+20 = 37) var. Xlorun kütləcə 75%-i  Cl, 25%-i 

37isə   izotopundan ibarətdir. Xlorun orta kütlə ədədi aşağıdakı kimi olur:  Cl

Məsələn, xlor təbiətdə iki 
izotopun qarışığı şəklində 
yayılmışdır: xlor-35 və xlor-37

A  =  ——––––––––––––––––– (orta)
ω  · A + ω  · A  + ...   1 1 2 2

100

İzotoplar

kimyəvi
xassələri 
eynidir

kütlə ədədi
və neytron 

sayı 
fərqlidir

proton
və elektron

sayları 
eynidir

fiziki 
xassələri 
fərqlidir

İonlar

A  =  ——––––––––––––––––– ≈ 35,5 (orta)
(75 · 35) + (25 · 37)  

100

Xlor-35 (      )35Cl17 Xlor-37 (      )37Cl17

Qalliumun təbiətdə iki izotopu var. Bunlardan qallium-69 kütləcə 60%-dir. Qalliumun orta kütlə 
ədədinin 69,8 olduğunu nəzərə alaraq onun digər izotopu hansı olar?

Atomdan ionlar necə əmələ gəlir? 
Aşağıda karbona aid müxtəlif 
modellər verilmişdir.

Fə
al

iy
yə

t Müzakirə edin:
1. Bu modellərin fərqi nədir? 
2. Hansı modellər neytral atomu əks etdirir? 
3. Neytral olmayan zərrəciklərdən hansı müsbət, 
hansı isə mənfi yüklüdür?
4. Neytral atom yüklü zərrəciyə necə çevrilə bilər?   

17e

17p
18n

17e

17p
20n

2Atomun quruluşu

DÜ ŞÜ N MÜZAK İRƏ ET PAYL AŞ• •

Elm, texnologiya, həyat
Radioaktivlik
Elektronun, sonra isə proton və neytronun kəşfi ilə bölünməz 
deyilən atomun daha mürəkkəb quruluşlu olduğu  sübut edildi. 
Atomda olan bu zərrəciklərin də daha kiçik zərrəciklərə parçalana 
biləcəyini düşünən alimlər müasir nüvə tədqiqatları 
laboratoriyalarında araşdırmalarını davam etdirmiş və çox uğurlu 
nəticələr əldə etmişlər. Belə tədqiqat mərkəzlərindən biri də 
Fransa-İsveçrə sərhədində, yerin 100 metr dərinliyində və 27 km 
üzunluğunda olan CERN-dir (Conseil Europeen Pour la recherche 
Nucleaire – Avropa Nüvə Tədqiqatları Mərkəzi). 
Atomların bəzi izotopları çox davamlı olduğu halda, bəziləri davamsız 
olur. Bu izotopların nüvəsi zaman keçdikcə parçalanaraq başqa atoma 
çevrilir və bu zaman külli miqdarda enerji ayrılır. Bu hadisə 
radioaktivlik, davamsız izotoplar isə radioaktiv izotoplar adlanır. Bu 
çevrilmələr atomun nüvəsini neytron və ya müxtəlif şüalarla 
toqquşdurduqda da baş verir. Belə reaksiyalara nüvə reaksiyaları 
deyilir. Nüvə reaksiyalarından əldə edilən enerji kimyəvi reaksiyalardan 
əldə edilən enerjidən dəfələrlə çox olur. 1 kq uran-235 izotopundan 
alınan enerji 3000 ton kömürün tam yanmasından alınan enerjidən 
çox olur. Hazırda dünyanın ən böyük problemlərindən olan enerji 
problemi bu izotoplar sayəsində həll edilir. Atom-elektrik 
stansiyalarında, əsasən, uranın izotoplarından istifadə edilir. Atom 
bombası adlanan çox təhlükəli silahlar da uran-235 izotopundan 
hazırlanmışdır. Bomba partladıqda gedən reaksiyalar bir dəfə başlasa, 

onu dayandırmaq mümkün olmur və idarə olunmayan şəkildə gedən reaksiyalar nəticəsində güclü enerjili 
şüalar alınır ki, bu da bəşəriyyət üçün çox təhlükəlidir.
Radioaktiv izotoplardan təbabətdə və sənayenin bir çox sahələrində istifadə olunur. Belə ki, kobalt-60 
izotopu xərçəng xəstəliyinin aşkarlanmasında və müalicəsində, qida maddələrində və tibbi 
avadanlıqlarda olan mikrobları öldürərək onların sterilizə edilməsində, rentgen cihazlarında tətbiq olunur. 
Uran-238 izotopundan istifadə edilərək Yer kürəsinin yaşı, karbon-14 izotopundan isə müxtəlif canlı 
orqanizmlərin ölmüş qalıqlarının yaşı təyin edilir. Belə ki, karbon-14 izotop atomlarının yarısının 
parçalanması üçün təxminən 5730 il vaxt lazımdır. Onun qalan hissəsinin yarısının parçalanmasına 
əlavə olaraq 5730 il də lazım olur. 

5730 il 5730 il 5730 il 5730 il

Atom elektrik stansiyası 

Bu prosesin tam başa çatmasına təxminən 55000 il vaxt sərf olunur. Bu üsulla 55000 ilə qədər yaşı 
olan qalıqları müəyyənləşdirmək mümkündür.

Avropa Nüvə Tədqiqatları Mərkəzi 

Ümumiləşdirici tapşırıqlar

1. Atomun quruluş modelinə əsasən verilənləri müəyyən edin. Fikrinizi əsaslandırın.
a. proton sayı 
b. neytron sayı 
c. elektron sayı 
d. 1-ci energetik təbəqədə olan elektron sayı 
e. 2-ci energetik təbəqədə olan elektron sayı 
f. kütlə ədədi 

2. Cədvəli dəftərinizə çəkin və boşluqları tamamlayın. 

3. Cədvəli dəftərinizə köçürün, atom modelləri üçün düzgün ( ) və yanlış (×) ifadələri 
müəyyən edin ( C). 6

 

Atom və ya ion Proton sayı Neytron sayı  Elektron sayı  Kütlə ədədi

Zn 30 65

3-P 16 18

2+Fe 26 56

K 20 19

7+Cl 17 18

-F 10 19

I. II.
a. Eyni elementdir

b. İzotop atomlardır

c. I atom karbon-14 izotopudur

d. II atom karbon-12 izotopudur

e. Elektron sayları eynidir

f. Neytron sayları eynidir

g. Neytal atomlardır

Düzgün Yanlışİfadələr

Çay sodası parçalandıqda karbon qazı alınır ki, bu da xəmirin şişməsinə səbəb 
olur. Bu maddədən karbon qazının alınmasını siz “Təbiət” dərsliyindən də bilirsiniz. 
Belə ki, çay sodasının üzərinə mətbəx sirkəsi əlavə etdikdə karbon qazı ayrılır. 
Qida kimi istifadə olunan birləşmələrdən biri də şəkərdir. O, ağ rəngli, şirin dada 
malik bərk maddə olub suda yaxşı həll olur. Formulu C H O -dir.12 22 11

Həlledici kimi istifadə olunan birləşmələr
Məişətdə və inşaat işlərində boyaları həll etmək üçün asetondan istifadə olunur. 
Aseton yaxşı həlledici olduğu üçün boyaları özündə həll edərək boya ləkələrinin 
təmizlənməsi üçün də tətbiq edilir. O, xarakterik iyli, rəngsiz, uçucu mayedir. Suda 
yaxşı həll olur. Asetonun formulu C H O-dur.3 6

Tibdə istifadə olunan birləşmələr
Tibdə ən geniş istifadə olunan birləşmələrdən biri etil spirtidir. Ondan 
dezinfeksiyaedici və həlledici kimi istifadə olunur. Etil spirti də aseton kimi 
xarakterik iyli, rəngsiz, uçucu mayedir və suda yaxşı həll olur. Etil spirtinin formulu 
C H OH-dır.2 5

TİBBİ

Çay sodası xəmirin şişməsinə necə səbəb olur?

Ləvazimat: çay sodası, sınaq şüşəsi, ştativ, boru ilə təchiz 
edilmiş tıxac, spirt lampası, kimyəvi stəkan, rezin şar.
Təlimat:
Addım 1. Çay sodasından bir qədər sınaq şüşəsinə 
tökün. Sınaq şüşəsini üfüqi vəziyyətdə ştativə bərkidin  

q şüşəsinə 
ativə bərkidin  

Müzakirə edin:
1. Sınaq şüşəsini qızdırdıqda 
nə müşahidə olundu?
2. Nə üçün çay sodası əlavə 
edilmiş xəmir bişirildikdə 
şişir?

və ona  boru ilə təchiz edilmiş tıxac 
keçirin. Borunun ucuna rezin şar keçirib 
əlinizlə möhkəm saxlayın.
Addım 2. Spirt lampası ilə sınaq 
şüşəsinin maddə olan hissəsini qızdırın 
və müşahidə aparın.

Məişətdə çay sodasından da istifadə olunur. O da xörək duzu kimi 
ağ rəngli, suda həll olan maddədir. Formulu NaHCO -dür. Çay 3

sodasından, əsasən, çörək bişirilməsində və şirniyyatların 
hazırlanmasında istifadə olunur. Çay sodası əlavə edilmiş xəmir 
bişirildikdə şişir və çörəyin, şirniyyatın yumşaqlığına səbəb olur.

I hissə

Tibdə həmçinin naşatır spirtindən də geniş istifadə olunur. Naşatır spirtinin formulu 
NH OH-dır. Onun parçalanmasından ammonyak əmələ gəlir ki, o da kəskin iyli qazdır. 4

Naşatır spirtindən bayılmış insanları ayıltmaq üçün istifadə olunması da ayrılan 
ammonyakın kəskin iyi hesabınadır.

Ağız boşluğunda olan bakteriyaları öldürmək üçün antiseptik 
maddə kimi hidrogen peroksidin suda məhlulundan istifadə 
olunur. Onun formulu H O -dir. Hidrogen peroksid bakteriyaları 2 2

öldürməklə bərabər, diş əti qanamasının qarşısını almaq və boğaz 
ağrısını sakitləşdirmək üçün də istifadə edilir. 

Öyrəndiklərinizi tətbiq edin 

Öyrəndiklərinizi yoxlayın
1. Çay sodası və etil spirti, əsasən, hansı məqsədlər üçün istifadə olunur?

2. Uyğunluğu müəyyən edin.

1. Şəkər
2. Aseton
3. Naşatır spirti

a. CH COOH3

NH OH4b. 
 C H O12 22 11c.
H O2 2d. 
C H O3 6e. 

FormuluKimyəvi birləşmə

NAŞATIR 
SPİRTİ Dərman preparatlarının tərkibi 

müxtəlif kimyəvi birləşmələrdir. 
Bunlara aspirini, ibuprofeni, 
parasetamolu və s. misal 
göstərmək olar. Bu kimyəvi 
birləşmələr insan orqanizmində 
pozulmuş müxtəlif prosesləri 
tənzimləyir. Məsələn, aspirin 
qanı duruldur, qan dövranını 
yaxşılaşdıraraq infarkt riskini 
azaldır.

Bilirsinizmi? 

Kimyəvi birləşməni təşkil edən elementlər onun “keyfiyyət tərkibi”dir.

a. Tanış olduğunuz  maddələrdən “keyfiyyət tərkibi” 
eyni olanları müəyyən edin. Fikrinizi əsaslandırın.
b. Su ilə keyfiyyət tərkibi eyni olan hansı maddəni 
tanıyırsınız? Bu maddə tibdə hansı məqsədlər üçün 
istifadə olunur?

3Kimyəvi birləşmələr

Natrium
Kalium
Hidrogen
Oksigen
Azot
Kükürd
Fosfor
Karbon








Maqmatik süxurlar yer qabığında geniş 
yayılmışdır. Müxtəlif ərazilərdə rast gəlinən bu 
süxurların rəngi və görünüşü bir qədər fərqlənir. 
Sərt, davamlı və gözəl görünüşlü olduqlarına 
görə onlardan, əsasən, inşaat işlərində və 
abidələrin hazırlanmasında geniş istifadə olunur.

Çökmə süxurları maqmatik süxurlardan 
necə fərqləndirmək olar? 
Ləvazimat: əhəngdaşı və qranit parçaları, iki ədəd stəkan, su, lupa, dəmir çubuq, pipet.

Müzakirə edin:
1. Nə müşahidə etdiniz?
2. Qranit və əhəngdaşı bir-birindən nə ilə fərqlənir?
3. Bu fərqi onların əmələgəlmə prosesi ilə necə izah edərdiniz?

2

Təlimat:
Addım 1. Qranit və əhəngdaşı parçalarının hər birinə lupa ilə baxın. Müşahidələrinizi 
dəftərinizə qeyd edin.
Addım 2. Hər iki süxur parçasının üzərinə pipetlə bir neçə damcı su əlavə edin və gözləyin. 
Sonra hər birini ayrı-ayrı stəkanlardakı suyun içərisinə salın. Müşahidələrinizi dəftərinizdə 
qeyd edin.
Addım 3. Hər iki süxuru dəmir çubuqla cızmağa çalışın. Müşahidələrinizi dəftərinizə yazın.

Çökmə süxurlar Yer səthindəki maqmatik süxurların külək və 
yağış suları ilə parçalanması, düzənlik ərazilərə daşınması və 
tədricən heyvan və bitki qalıqları ilə qarışaraq çökməsi ilə əmələ 
gəlir. Bu səbəbdən onlar, əsasən, məsaməli olur və bərkliyi 
maqmatik süxurlardan daha az olur. Çökmə süxur qatlarına, 
əsasən, okean və göllərin dibində, çay yataqları və dəniz 
sahillərində rast gəlinir.
Çökmə süxurların ən geniş yayılmış növlərindən birinin qumdaşı 
olduğunu bilirsiniz. Bu süxurdan hazırlanan inşaat materialları 
tikintidə istifadə olunur.

Qranit heykəlObsidian bilərzik Bazalt döşəmə

Çökmə süxurlar

Qumdaşı

I hissə

Qumdaşının əsas tərkib hissəsi qumdur (SiO ). Çökmə 2

süxurlara həmçinin əhəngdaşını misal göstərmək 
olar. Əhəngdaşının əsas tərkibi CaCO -dür. Ondan da 3

qədimdən inşaat işlərində istifadə olunur.

Metamorfik süxurlar
Metamorfik süxurlar tədricən maqmatik və çökmə 
süxurların sıxılmasından əmələ gəlir. Məsələn, 
əhəngdaşı tədricən ondan üstdə olan süxur 
qatlarının ağırlığının və yüksək temperaturun təsiri 
ilə sıxılaraq mərmərə çevrilir. Əhəngdaşı kimi 
mərmərin də əsas tərkibi CaCO -dür. Lakin 3

mərmərin davamlılığı və bərkliyi əhəngdaşından 
çoxdur.

Öyrəndiklərinizi yoxlayın
1. Obsidian, qranit, bazaltın tərkibi və xassələri üçün ümumi olan nədir?
2. İfadələri uyğun olaraq Eyler-Venn diaqramına əsasən ayırın.

Öyrəndiklərinizi tətbiq edin 
Aşağıdakı sxemi dəftərinizə köçürün.

Maqmatik süxur

Çökmə süxur

Metamorfik süxur

a. Xətləri oxlarla əvəz etməklə verilmiş sxem əsasında 
süxurların bir-birinə çevrilməsini əks etdirən sxem 
tərtib edin.

b. Oxları hansı istiqamətdə seçməyinizi əsaslandırın.  

Əhəngdaşı Mərmər

1. Davamlı və bərkdir
2. Məsaməlidir
3. Əsas tərkibi CaCO -dür3

3. Azər stəkanda olan suda müəyyən miqdar xörək duzu həll etdi və onu günəş işığı bol düşən 
yerə qoydu. Bir müddətdən sonra su tamamilə buxarlandı. Stəkanın dibində kiçik duz 
parçalarından ibarət təbəqə əmələ gəldi. Sonra onun üzərinə ağır bir əşya qoydu. Bir neçə gün 
sonra bu təbəqənin sərt və möhkəm olduğunu müşahidə etdi. 

a. Duzlu göllərin dibində əmələ gələn xörək duzu təbəqəsi hansı süxurlara aiddir? Fikrinizi 
əsaslandırın.
b. Bu süxurda tədricən hansı dəyişiklik baş verir? Alınan bu mineral hansı süxurlara aiddir?  

Mərmərdən inşaat işlərində, heykəltəraşlıqda 
və dekorativ işlərdə istifadə olunur

Əhəngdaşı

3Kimyəvi birləşmələr

Elm, texnologiya, həyat
Ətraf mühiti çirkləndirən maddələr
İnsanları əhatə edən və onlarla qarşılıqlı təsirdə olan hər şey ətraf mühit adlanır. Su, torpaq, hava və 
canlılar aləmi ətraf mühitin mühüm hissəsini təşkil edir.
Evimizi və ətrafımızı təmiz saxladığımız kimi, ətraf mühiti də təmiz saxlamaq, ona qayğıkeş münasibət 
göstərmək, təbii ehtiyatlardan səmərəli istifadə etmək borcumuzdur. Təmiz hava ilə nəfəs almaq, 
təmiz su içmək, orqanizm üçün faydalı olan məhsullar yetişdirmək günümüzün vacib 
məsələlərindəndir.

Siz “Təbiət” dərsliyindən ətraf mühitin çirklənməsi haqqında məlumatlar almışsınız. Havanı, suyu və 
torpağı çirkləndirən bəzi mənbələr ilə də tanışsınız. Gəlin ətraf mühiti çirkləndirən bəzi maddələrlə 
yaxından tanış olaq.

Havanı çirkləndirən maddələr
Havanın çirklənməsinə səbəb olan ən mühüm amillərdən biri nəqliyyat vasitələrindən ayrılan tüstü 
qazlarıdır.

Son illərdə ətraf mühitin çirklənməsinin artmasının hansı səbəblərini sadalaya bilərsiniz? Vaxtında 
tədbirlər görülməsə, bu hansı mənfi nəticələrə səbəb ola bilər? 

Nəqliyyat vasitələrinin mühərriklərində yanacağın yanması baş 
verir və bu reaksiya nəticəsində karbon qazı və su buxarı alınır. 
Alınan bu qarışıq atmosferə atılır. 
Nəqliyyat vasitələri kimi zavod və fabriklərin tüstü qazları da 
atmosferdə olan karbon qazının miqdarının artmasına səbəb olur.
Bu proseslər zamanı yanma bəzən tam getmir və karbon qazı ilə 
bərabər bir sıra zəhərli maddələr əmələ gəlir. Bu maddələr də 
tüstü qazları ilə ayrılaraq havaya qarışır. Tənəffüs zamanı 
canlıların orqanizminə düşür və bir sıra fəsadlara səbəb olur.

Alınan karbon qazı hesabına onun havada miqdarı artır, “istixana 
effekti” yaranır. Bu da get-gedə qlobal istiləşməyə səbəb olur.

Havanın çirklənməsi sağlamlığa, ətraf mühitə və həyat 
fəaliyyətimizə təsir edən amillərdəndir. Biz havanın çirklənməsinin 
səbəblərini və təsirlərini anlayıb müvafiq tədbirlər görərək 
dəyişikliyə nail ola bilərik. Gənclər olaraq maarifləndirməni artırıb, 
ekoloji cəhətdən təmiz vərdişləri mənimsəyib və nəfəsimizi 
qoruyaraq gələcək nəsillər üçün təmiz və sağlam dünya yaratmaq 
üçün birlikdə çalışmalıyıq. 

Zəhərlənmə 
mərhələləri

1
Baş ağrısı  

2
Ürəkbulanma  

3
Başgicəllənmə  

5
Halsızlıq Bayılma

64
Öskürək  k

Zəhərlənməyə vaxtında müdaxilə olunduqda və ilk yardım göstərildikdə insan həyata qayıdır, amma 
dəm qazı ilə zəhərlənmə üzun müddət (15 – 20 dəqiqə) davam etdikdə digər orqanların da fəaliyyəti 
pozulur və ölümlə nəticələnir. Bu səbəbdən hamam otaqlarında və mətbəxdə havalandırma sistemi 
yaxşı işləməli, mətbəxin pəncərəsi açıq vəziyyətdə olmalıdır. Bu həm mətbəx və hamam otağının 
havasının dəyişməsinə, həm oksigenin bol olmasına, həm də tam yanma reaksiyasının getməsinə 
səbəb olur. 

Havanın çirklənməsinin sağlamlığımıza və ətraf mühitə çoxsaylı mənfi təsirləri vardır: 

a. Tənəffüs problemləri. Çirklənmiş hava ilə nəfəs aldıqda öskürək, xırıltı, astma tutmaları və hətta 
uzunmüddətli ağciyər zədələnməsi kimi tənəffüs problemlərinə səbəb ola bilər. 

b. Ətraf mühitə təsir. Havanın çirklənməsi bitkilərə, heyvanlara və ekosistemlərə zərər verir. Meşələrə 
və suyun canlı mühitinə zərər verən turşu yağışlarının yağmasına səbəb ola bilər. O həmçinin iqlim 
dəyişikliyinə və ozon təbəqəsinin deşilməsinə səbəb olur. 

c. Dumanın əmələ gəlməsi və görmə məsafəsinin azalması. Çirkləndiricilər görmə qabiliyyətini azaldan 
və uzaq məsafələri görməyi çətinləşdirən qalın dumanabənzər təbəqələr yaradır. Bu, isə gündəlik 
həyatımız, xüsusən də sürücülərin hərəkəti üçün təhlükəli ola bilər. 

Nəticədə insan orqanizmində oksigen çatışmazlığı və karbon qazı artıqlığı yaranır. Bu isə ilk növbədə 
beyinin fəaliyyətini pozur. Bunun nəticəsi olaraq baş ağrısı, ürəkbulanma, başgicəllənmə, öskürək, 
yorğunluq və sonra isə bayılma baş verir.

Nəticə.

Qarışıqlar

Yer səthinin 75%-dən çoxu okean və 
dəniz suları ilə örtülsə də, bu suların 
içməli su olaraq istifadəsi çox azdır. 
Miqdarı az olsa da, göl və çay suları 
içməli su kimi istifadəyə daha yararlıdır. 
Ölkəmizdə Kür çayı və Ceyranbatan gölü 
içməli su mənbələrinə misal olaraq 
göstərilə bilər.  

• Qarışıqlar homogen və heterogen qarışıqlara (emulsiya və suspenziya) ayrılır
• Qarışıqlarla onları əmələ gətirən saf maddələrin bir sıra fərqli xüsusiyyətləri var
• Temperatur artdıqda bərk maddələrin suda həll olması artır, qazlarda isə azalır
• Təzyiq artdıqda qazların suda həll olması artır

Bölmədə öyrənəcəksiniz

1. Sizcə, Atlantik okeanı ilə Aralıq 
dənizinin suyunun fərqi nə ola bilər? 

2. Təbii suların tərkibində su ilə qarışıq 
şəklində hansı maddələr mövcuddur?

3. Təbiətdə saf su tapmaq 
mümkündürmü? Cavabınızı izah edin.

Ötən əsrin 60-cı illərində “The Living Sea” 
(”Canlı dəniz”) televiziya proqramının 
məşhur aparıcısı Jak-İv Kusto Cəbəllütariq 
boğazında Atlantik okeanı ilə Aralıq dənizi 
sularının birləşsələr də, qarışmadıqlarını 
bütün dünyaya göstərdi. Daha öncə oxşar 
hadisənin Sakit okeanla Atlantik okeanı, 
Hind okeanı ilə Qırmızı dəniz arasında da 
baş verdiyi kəşf edilmişdi. Elm adamları 
bu hadisəni suyun tərkibi ilə 
əlaqələndirərək araşdırmışdılar. 

4

4.3 Həllolma. Həllolmaya təsir edən amillər

Müəyyən miqdar şəkəri suya əlavə edib qarışdırdıqdan 
sonra şəkər “yoxa çıxır”. Alınmış məhlula şəkər əlavə 
edib qarışdırmağa davam etdikdən bir müddət sonra 
şəkər kristalları “yox olmur”.  Həmin suyu bir qədər 
qızdırdıqda isə şəkər yenidən “yoxa çıxır”.

• Şəkəri suya əlavə edib tam qarışdırdıqda nə üçün “yoxa çıxır”? 
Sizcə, bu hadisə bütün maddələrlə baş verərmi? 

• Alınmış məhlula şəkər əlavə edib qarışdırmağa davam etdikdə 
nə üçün şəkər “yox olmur”? Fikrinizi əsaslandırın.

• Suyu qızdırdıqda nə üçün şəkər yenidən “yoxa çıxır”? 

 həllolma,  temperatur,  təzyiq 

Açar sözlər Həllolma
Maddələr suda həll olmasına görə iki qrupa bölünür: suda həll olan 
maddələr və suda həll olmayan maddələr.
Suda həll olan maddələri suya əlavə etdikdə həll olan maddənin 
zərrəcikləri (atom, molekul) həlledicinin (suyun) molekulları arasında 
paylanır və məhlul əmələ gəlir. 

Məhlullarda həll olan maddə və həlledici 
bir-birindən gözlə fərqlənmədiyinə görə 
qarışıq homogen olur. 

Həll olan 
maddə

MəhlulHəlledici Müəyyən temperaturda suda həll olan 
maddəni suya əlavə edib qarışdırdıqda o, 
həll olmağa başlayır. Belə məhlul 
doymamış məhlul adlanır. Elə bir an gəlib 
çatır ki, əlavə etdiyimiz maddə həmin 
temperaturda həll olmur. Bu zaman alınan 
məhlul doymuş məhlul adlanır.

Doymamış 
məhlul

Doymuş 
məhlul 

Doymuş məhlula 
əlavə edilən maddə

həll olmur

Həll olan 
maddə

Su

I hissə

Layihə Təcrübənin xətasının 
hesablanması

Otaq temperaturunda xörək duzu və ya şəkərin 100 ml suda həll olan 
miqdarının müəyyən edilməsi təcrübəsinin xətasını hesablayaq. Bunun 
üçün əvvəlcə aşağıdakı cədvəli dəftərinizə köçürün və təcrübənin 
gedişatında aparılan ölçmələrin nəticəsini cədvələ qeyd edin.

1. Menzurka ilə 100 ml su ölçün. 

2. Suyu stəkana əlavə edin, onun stəkan ilə birlikdə kütləsini ölçün 
və cədvəldə qeyd edin.  

3. Suya kütləsini ölçərək müəyyən miqdar həll olan maddə əlavə 
edin və maddə tam həll olana qədər qarışdırın. Suya maddə əlavə 
etməyi o vaxta qədər davam etdirin ki, maddə suda həll olmasın 
və məhlulun dibinə çöksün. 

4. Çökmüş hissəni süzərək məhluldan ayırın. Bunun üçün süzgəc 
kağızı və şüşə qıfdan istifadə edin. Süzmədən sonra məhlulu 
həmin stəkana əlavə edin və onun stəkan ilə birlikdə kütləsini 
ölçün və cədvəldə qeyd edin. 

5. Məhlulun və suyun stəkan ilə birlikdə kütlələrinin fərqinə əsasən 
100 ml suda həll olmuş maddənin kütləsini (q) hesablayın və 
cədvəldə qeyd edin. 

6. Alınan bu qiymətin 4.3 mövzusunda (səh. 77) verilmiş uyğun 
miqdar ilə fərqini hesablayıb cədvələ qeyd edin. 

7. Alınan kütlə fərqini 100%-ə vurub 4.3 mövzusunda (səh. 77)  
verilmiş uyğun miqdara bölməklə təcrübənin xətasını (faizlə) 
hesablayın.

Suyun 
həcmi, ml

Suyun stəkan ilə 
birlikdə kütləsi, q

Məhlulun stəkan ilə 
birlikdə kütləsi, q 

100 ml suda həll olmuş 
maddənin kütləsi, q

Kütlə 
fərqi, q

Təcrübənin
xətası, %

100

83

• Hesabladığınız təcrübənin 
xətası 0%-dən yuxarıdırsa, 
hansı mərhələdə xəta 
etdiyinizi ehtimal edin.

• Bu xətanı aradan 
qaldırmaqla təcrübəni 
yenidən təkrarlayın. 
Təcrübənin xətasının  
qiyməti azalırsa, 
ehtimalınızın düzgün 
olduğuna əmin olun.     

Pulsuz

Əziz məktəbli !

Bu dərslik sizə Azərbaycan dövləti tərəfindən bir dərs ilində istifadə 
üçün verilir.  O, dərs ili müddətində nəzərdə tutulmuş bilikləri qazanmaq üçün 
sizə etibarlı dost və yardımçı olacaq. 

İnanırıq ki, siz də bu dərsliyə məhəbbətlə yanaşacaq, onu 
zədələnmələrdən qoruyacaq, təmiz və səliqəli saxlayacaqsınız ki, növbəti dərs 
ilində digər məktəbli yoldaşınız  ondan sizin kimi rahat istifadə edə bilsin. 

Sizə təhsildə uğurlar arzulayırıq!

